
Ndryshe nga gjuhét e médha botérore né té cilat Kurani éshté pérkthyer gé herét, pér gjuhén
shqipe u desh té vinin vitet tetédhjeté té shekullit t& kaluar gé té pérkthehej né té né térési
Kurani i madhéruar dhe né vend se né Shqipériné Londineze, ku kryesisht jané pérkthyer né
shqip kryeveprat botérore, u pérkthye né trevat ku bie sot Kosova.

Mund té thosha shkurt "u pérkthye né Kosové..." dhe sot shumékujt do t'i dukej mé e garté, mé
e drejtpérdrejté, por uné s'mund ta parapélqej kété qartési kur fjala éshté pér Hasan Nahin, i cili
jetén e kaloi duke bindur bashkatdhetarét gé Kosova ishte Shqipéri dhe nuk mé kushtojné gjé tri
flalé mé shumé qé ta pércaktoj me saktési dhe drejtési ideologjike vendin gé pér ta ruajtur kété
vend shqgiptar dhe fetar Hasan Nabhit iu desh, jo vec t' i thoshte tri fjalé té térthorta mé shumé,
por ta jetonte krejt jetén té térthorté duke mbéshtetur ashtu shkollén shqgipe moralisht, duke
dhéné kontribut iluminist e fetar me ligjérime népér xhami, me aktivitet edukativo-arsimor né
medrese dhe me pérkthimin e Kuranit, prandaj kujtimin e figurés dhe té veprés sé tij e shoh
edhe si promovim té rrugéve origjinale e ideale té jetés e pér té cilat ka kaq shumé nevojé
shoqgéria joné e gjendur né rrethana krejtésisht té reja dhe té mjegullta.

Kag sa u pérket elementeve idealo-biografike dhe po i kthehem pérmbajties sé temés té
paralajméruar né titull, né fjalét e para rreth sé cilés pérmenda qé pérkthimi i Kuranit
krahasimisht pérbén eveniment té pazakonté si nga koha, ashtu edhe nga vendi ku u pérkthye.

Por, ndonése né shqgipen Kurani né térési u pérkthye relativisht voné né krahasim me gjuhét e
médha botérore, kjo nuk i mohon gjuhés shqgipe aftésiné gé, né té, té mund té pérkthehet Kurani
mé rrokshém dhe mé me sukses sesa né gjuhét e médha, folésit e té cilave nuk jané
myslimané, sepse feja islame ka shekuj gé pér shqiptarét éshté fe tradicionale, nocionet, vlerat
dhe praktikat e saj jané béré pjesé e kulturés sé pérgjithshme popullore té shqiptaréve dhe njé
pjesé e madhe e nocioneve islame jané mbuluar me terma qofté duke i huazuar nga arabishtja,
turgishtja e persishtja dhe qofté duke fjaléformuar me brumé té shqipes.

Krahas pérparésisé gé ka pér shkak té leksikut fetar dhe té gatishmérisé receptive té folésve té
saj, gjuha shqipe, sikurse arabishtja gjuha e origjinalit t& Kuranit, éshté gjuhé qgé ka ruajtur
lakimin dhe ka sintaksén me rend té liré té fjaléve né fjali, gj€¢ gé mundéson theksimin e
nuancave té holla kuptimore, pér té cilat shquhet Kurani i madhéruar. Prandaj, po té
paramendojmé pérkthyes qé njohin njéjté mes vete Kuranin dhe gjuhét e veta pérkatése, do té
ishte krejt e natyrshme gé né gjuhén shqgipe Kurani té dilte mé i pérmbajtur sesa né gjuhét
angleze, gjermane,frénge, italiane, turke, boshnjake...

Po si éshté realizuar pérkthimi nga Hasan Nahi dhe cilés metodé pérkthimi i &shté pérmbajtur?

Pérgjigien e késaj pyetjeje po pérpigem ta gjej duke identifikuar disa karakteristika, parime,
kritere dhe zgjidhje té dhéna gé dalin nga analiza e tekstit pérkthim.

1. Pjesémarrja e vetédijes teorike pér metodat e pérkthimit.

Q¢ té pércaktohet nése ka pasur pjesémarrje té vetédijes teorike pér metodat e pérkthimit dhe
¢'lloj ka gené e né ¢'masé éshté shtriré ajo vetédije né procesin e pérkthimit; fatmirésisht na
dalin né ndihmé pohimet e veté Hasan Nahit né hyrje té pérkthimit té tij, ku thoté:

"Eshté detyré e dijetaréve fetaré pér ta pérkthyer Kuranin né gjuhén e popullit t& vet. Pérkthimi i
Kuranit béhet né dy ményra: pérkthimi me komente dhe pérkthimi tekstual..."(1)

Pjesémarrja e vetédijes teorike pér ¢do fushé shkencore quhet pérparési, pasurim dhe begatim,
si¢ thoté Rexhep Qosja:

"Né kété piképamje éshté e drejté té thuhet se te shkrimtari qé ka prirje, g€ éshté i pajisur me
dituri dhe shije té formuar, pjesémarrja e vetédijes kritike né procesin krijonjés éshté mé e
madhe se ¢'e pandehin ithtarét e teorisé idealiste mbi gjeniun dhe talentin."(2)

Eshté e garté, ndérkaq, gé pérkthimi, ndonése i kufizuar né pérmbaijtje dhe pjesérisht né mjete
gjuhésore, éshté krijim pasi né thelb ka idené e riformulimit gjuhésor.

Duke mbajtur parasysh literaturén arabe té kohés sé studimeve té Hasan Nahit né Egjipt dhe
literaturén shqipe para pérkthimit té Kuranit, nuk lihet shteg pér té menduar se Nahi njihte e i
pérmbahej ndonjé teorie té pérkthimit t& Jakobsonit, jo se jo té Pierces, apo té ndonjé teoricieni
tjetér peréndimor té traduktologjisé. Té kujtojmé qé né botén arabe teorité e tilla s'kané béré
jehoné, aq mé pak né garge me orientim fetar (shih Nahin: i referohet njé debati me karakter
didaktik té vitit 1932), né Shqipéri gjaté gjithé kohés sé komunizmit kané gené té ndaluara dhe
né Kosové pérmbajtje té gjuhésisé tekstore ka pasur vetém né pérkthime dhe reflektime té
Rexhep Ismajlit.

Por, si¢c do té shtjellohet né vijim, pérkthimin e Hasan Nahit e kané udhéhequr disa parime gé,
po té identifikohen, do té pérbénin njé teori t&é miréfillté si pérkthehet Kurani né gjuhé té tjera.

2. Pérkthimi- negocim dhe interpretim
Sipas Umberto Ekos, ¢cdo pérkthimi i paraprin negocimi me tekstin origjinal. Ai thoté:

"Dua vetém té them edhe njé gé shumé koncepte gé qgarkullojné né traduktologji (ekuivalenca,
pérputhja me géllimin, besnikéria ose nisma e pérkthyesit) pér mua géndrojné né bazé té
negociatés."(3)

Ndryshe nga pérkthimi i Sherif Ahmetit, i cili duket té negociojé mé shumé pérmes shkencés sé
tefsirit, pérkthimi i Hasan Nahit negocion pérmes shkencés sé Usulifikhut, prandaj shumé
hoxhallaréve gé merren mé ngushtésisht me ¢éshtje té fikhut u vjen mé i pérshtatshém pikérisht
pérkthimi i Hasan Nahit. Shkenca e "Usulifikhut" éshté shkencé islame, njé ndér kapitujt mé té
réndésishém té sé cilés u kushtohen rregullave té nxjerrjes sé kuptimeve nga teksti kuranor.(4)

Gjithashtu, ndérsa pérkthyesit e tjeré negociojné né masé t& madhe pérmes pérkthimeve né
gjuhé té tjera pér té arritur te kuptimet e Kuranit, te Hasan Nahi kjo nuk duket. Tregues pér kété
éshté edhe mungesa e kalkeve dhe e ményrave té té thénit té gjuhéve té tjera né pérkthimin e
Nahit dhe prezenca e madhe e tyre né pérkthimet térésore té té tjeréve.

Fakti gé negocion pérmes shkencés sé Usulifikhut, pérkthimin ia bén interpretim. Ai nuk kérkon
thjesht pérgjegjéset (ekuivalentet) e fjaléve té Kuranit né shqip, por nxjerr kuptimin e tekstit
pastaj e jep até duke i ruajtur karakteristikat sintaksore té tekstit origjinal pér aq sa e lejon
kompetenca e vet gramatikore pér shqgipen. Té jepet vérejtja qé termi kompetencé kétu u pérdor
jo né kuptimin e pérgjithshém té autoritetit, por né véshtrimin strukturalist, sipas té cilit
nénkupton vetédijen e personit pér rregullat gramatikore, gofshin ato té sakta apo té pasakta.

3. Rrjedhojat deduktive kuptimore

Sfida mé e réndé e atij gé ia mésyn pérkthimit té Kuranit, nuk éshté, sic mendohet zakonisht, ta
japé sa mé té ploté kuptimin e origjinalit, por té pengojé té mos rrjedhin né pérkthim kuptime gé
nuk pérmbahen né origjinal, sepse shtimi i kuptimeve né krahasim me mosdhénien e ploté té
tyre ka ndjeshméri mé té madhe fetare.

Né pérkthimin e Hasan Nahit vérejmé kujdes té vecanté gé nga teksti pérkthim té mos rrjedhin
deduktivisht kuptime té papé&rmbajtura né origjinal.

Le té krahasojmé pérkthimin e katér ajeteve té sures "Elbekare", si jané pérkthyer nga Hasan
Nahi dhe si kané dalé ato pas redaktimit nga "Instituti Shqgiptar i Mendimit dhe i Qytetérimit
Islam™:

Pérkthimi i Hasan Nabhit:
"1.Elif, Lam, Mim.
2. Ky libér, éshté i padyshimté, udhézues pér té gjithé ata gé i druajné dénimit t& Peréndisé.

3. té cilét u besojné gjérave té padukshme (né bazé té argumenteve mendore) dhe béjné
namaz dhe japin nga ajo qé ju kemi dhéng;

4. té cilét besojné gé té ka zbritur Ty (Kurani) dhe atyre para Teje (pejgamberéve tjeré) dhe gé
padyshim i besojné jetés tjetér."

Kurse pérkthimi i tij pas redaktimit nga Instituti Shqiptar i Mendimit dhe i Qytetérimit Islam, duket
késhtu:

"1. Elif, Lam, Mim.
2. Ky éshté libri né té cilin nuk ka dyshim. Ai éshté udhérréfyes pér té devotshmit,
3. té cilét besojné né té fshehtén, falin namazin dhe japin nga ajo gé u kemi dhéné Ne;

4. dhe pér ata gé besojné né até gé té éshté shpallur ty (0 Muhamed), né até qé éshté shpallur
pérpara teje dhe gé me bindje i besojné jetés tjetér."

Vértet, teksti i redaktuar nga Instituti, ndryshe nga teksti i paré, s'ka gabime gjuhésore dhe
duket mé i rrjedhshém pér shkak té organizimit té miré sintaksor, por pérkthimet pér ajetin katér,
né thelb, kané dallim té ndjeshém ndérmijet vete kuptimisht.

Ndérsa sipas tekstit té paré, pérmbaijtja e ajetit katér éshté shtjellim, sikurse edhe pérmbajtja e
ajetit tre, i fjalés "elmuttekin" (shprehur sipas analizés gramatikore arabe: fjala "el-ledhine-té
cilét" éshté "matuf” pér fjalén "el-ledhine" té ajetit tre, e cila éshté "sife" i fjalés "elmuttekin”, pra,
sipas kétij pérkthimi, fjalité né ajetin katér vazhdojné té shtjellojné pérmbajtjen e fjalés
"elmuttekin- té devotshmit”, gjé gé éshté interpretim i mbéshtetur nga interpretuesit autoritativé
té Kuranit); né tekstin e redaktuar nga Instituti Shqiptar pér Mendim dhe Qytetérim Islam te ajeti
katér péremri déftor "dhe pér ata gé€" jepet si gjymtyré homogjene me fjalén "elmuttekin-té
devotshmit”, pra, sipas tekstit t& paraqitur késhtu, i bie gé Kurani té jeté udhézim edhe pér ata
gé pérmenden né ajetin tre, edhe pér ata qé pérmenden né ajetin katér, si grup i vecanté, gjé
g€ pérbén interpretim té cilin, megjithé hulumtimin tim népér tefsire dhe libra qé analizojné
gramatikisht Kuranin, nuk e kam hasur askund.

Vértet, nése né planin e realizimit gjuhésor té tekstit brenda shqgipes, nuk mund té flasim me
terma superlativé, sa i pérket negocimit me Kuranin pérmes Usulifikhut- nxjerrjes sé kuptimeve
té Kuranit , Hasan Nahi ka kryer me sukses njé detyré té réndé dhe pérkthimi i tij po béhet
referenca mé kredibile pér kuptimet e Kuranit né gjuhén shqipe.

4. Vecimi i nivelit

Né pérkthime té Kuranit né gjuhé té tjera ka pasur pérpjekje qé té bartet dhe ndonjé aspekt i
stilit letrar té Kuranit, si¢ éshté pérkthimi i pérkthyesit Marmaduke Pickthal-i mé 1930, gé ka
pérkthyer Kuranin né njé variant klasik té gjuhés angleze.(5)

Ndérkaq, né pérkthimin e Hasan Nahit, si né shumicén e pérkthimeve té Kuranit, synohet té
pérkthehet vetém niveli kuptimor.

Kurani krahas nivelit kuptimor, ka nivelin stilistik, nivelin poetik, nivelin pragmatik, nivelin
semiologjik, nivelin e sintaksés shprehése... Né ballafagim me njé tekst té tillé shuméshtresor,
edhe gjuhésia tekstore parapélgen vecimin e nivelit té tekstit objekt-trajtimi, si¢c thoté Saussure-i:

"Objektet heteroklite mund té studiohen seriozisht vetém nése mé paré béhet njéfaré reduktimi
metodik, i cili ka pér detyré t'i vecojé kéto nivele dhe shtigje." (6)

Reduktimi metodik i Hasan Nahit né pérkthimin e tij éshté pérzgjedhja dhe mijaftimi me
pérkthimin e nivelit kuptimor.

Nga gjithé sa u tha, mund té pérgjithésohet qé pérkthimi i Hasan Nahit éshté pérkthim

ndérgjuhésor, i drejtpérdrejté, i negociuar pérmes shkencés sé Usulifikhut gé e bén interpretim
dhe i reduktuar né nivelin kuptimor.

